
Jon 14




Siwan Jesuta gatuna anzing ninikut, "Musipzaatang
nangaakan ma natapam. Ginu Anutue natapa siakan
singgak. Siwan ina unzakan nae kuut natapnong.
Nanatane yot gwekatang you kwaapzang siknga
gwendu gwenduta yuaing. Unzing wena gamu hata dua
daniwam.”







Na Jon. Na ginu Jesue aminabamdane notza
tapatu yuat. Nata Jesutane umana yakapmake

tasiwawa aminda enake meya takngatu

takngatu nae hama panggat.




Siwan gikaya kuut meya wa binga apakaing. Sike
gikat naat Anututa ninduyuwawan ninda ie

gepbiatang koyuke ninu kuupbamda

kekeknga yuamang. Ngan.
Nata Anututane wam

yanhikapmake binga
apakaing.




Jesutane umana yakapmake tasiwawa iwanata
enake na nanikwasike keu yangga banakan

yuak komu umana Patmos ngang

inikaingu apmanu yuak
komune napmaba yuat.




Siwan zetgaman siknga Waung Kapata na kekeknga
siknga tapan nata mia anzing kakum. Enandangu sia
dakatu tupan siknga apata pukwike kayutnanga daka
kakum. Kawawa aminu tapatuta sia wandakane
pukwiwan kakum.

e

)/
= /

o




Siwan kau waaknga taiwana nata hataawa sanga
kuupbamu Anututa tasike tekuu wa enandang
yuaing gatu kepdakane yuaing gatu
keu akupsa aminda yuaing komune
gatu yanggabam gwene yuaing

ngangga kap taiking. Ngan.




Sangabapat kaapat amikat ngangu kepna kepna
yuaingga kau takngatu anzing taiking, "Anutu sia
tupan siknga apatane dakane
pukwike yuak kapa gatu sipsip
mateu kuutde yanimbakngake
umana asinggan asinggan
yapangenathim. Sike waapaatda
kekeknga
siknga
asinggan
asinggan
yutzan,”
ngang taiking.




Sike nata kawawa Anututane you kayuk gapma umana
Jerusalem ngang inikaing gapmata aawan kakum. Sike
nata you wanggapma kawawa wanggapmata enandangu
Anututa ayuak komuneta epan kakum. Sike yotbamu

wa gapma sangasanga take siknga mayata apha

natake \|
gupnane R
tasigwaanguke

apha tanggak

binga tasikwaapa
kukutna kakum.




Sike nata nataawa wamu takngatu sia tupan
sikngaapata pukwike kayuak dakaneta apuke apaa
siknga anzing yanggamatakut, "Ginu daniwa
natapnong! Apmanu Anututa kepdakane epuke amin
bapat gatake yuak Ngan. Ita aminde banakan yuwan
wa aminda §
Itane
aminabam
dakngake yu’rnmg
Siakan. Anututa
inane amin bapat
yutning.”




Siwan nata mia kawawa angela waapata yangga tapatu
yeikngaman kakum. Sike aminu yangga wa tangopiu
waapata kayuu asinggan asinggan yuwik. Siwan yangga
waapa kawa dopna wena. Kwaknga siknga glas binga
sikut. Sike nata kawawa yangga waapata sia
buyambam daka Anutuat sipsip mateu wagwekatda
pukwike sangabam kayuamayak dakaneta epan kakum.




Siwan Anututane kakaa akngane siknga yuke you
wanggapmane nana aminda gunzitkat yekapatdane
kakaa aknga tanangge dua nataaing. Aho. You
wanggapmatane lam gwenu sipsip mateu wagwen unin.

Sike ngana sanga you wanggapma tasiwan mainanga
aknga dua takopning. Wena siknga. Aminu tapatu

sanga maakngana kaya tasiwik
kapata ba gatu aminu kem
wam yawik kapa ngangga
you wanggapmane

kopnanga dua. Aho.




Sipsip matekga aminu kundutane umana buu aminu
kayuu asinggan yutninggane umana matananga
gomune gwa matakut. Siwan
aminu wa umana buu
wagomune matakut
amindakan yotbamu wa
gapmaatangu take
kopning.




"Sike ita amindane kai yangga
kuupbam pasiwan kuning. Sike
aminu tapatuta dua kupik. Gatu
aminu tapatuta musia meya dua
natake kwanamu dua sike sanga
toknga gupnane dua natapik.
Wena siknga. Sanga tupa nana
wa kuupbam gatukande gwa
sandekgak,” ngang yawan
natapbum.




Sike tupa Anututa wai aminu ayanikwasipewan kuking
ngana you wanggapmane natdetdeu amin
yanikwasipewan kunanga aknga dua yuak. Wena
siknga. Sike you wanggapmane sia Anutuat gatu
sipsip matekatda
pukwike sangabam
kayuamayak
dakata ayuak.




Siwan Anututane aminabamda ie tumuk wam inike
asiknga inimbaknganing. Inimbakngake wa aminda
itane nomna kainata akaning. Siwana ita inane
umana wa aminde damanane matayamik.




Sike nata kawawa akupsa aminu kuupbamda asenake
aminu buyambamu waapae homune dandam tangan
yuwa kakum. Sike aminu umana kaya gatu moo amin
ngangga yuwa kakum. Sike tupa sanga wa aminda
kayuk yuke tasikingu kuupbam buk
gogomune gwa matakutna kakum. Sike
nata kawawa ita buu wagogom
papan waiking. Papan
waiwana ita buu
gomduaya atapan
waikut.




Siwan tupa buu wagomune aminu kayuu asinggan
asinggan yutninggane umana gwa matakut. Siwan
buu wagogopatang wamu aminu waakwakga sanga
tasiking kakngae wam tawake usanzikut. Sike amin
usanzikut tapata aminu tapatutane
umana buu kayuk yutning gopatangu
wena kakengu ita yawan aminu
waapa mutewa
gapma buyambamu
katau toknga siknga
isikonggak dakaatang
pukuwan kakum.




Siwan Waung Kapaat gatu sipsip matekge
maatnaatda yake, "Ga apso,” hgang yakamayak.
Sike aminu wamu waaknga hatakengu waapataaya
ga apso hgang yayok. Siwan aminu yanggae natapiu
ita asapsok. Ngan.

Aminu yangga wa aminda tangoke kayuu asinggan
asinggan yuwik kaknga atangopnanggengu ita
asapuke yangga waakngae mani dua muke usike
tangopik. Aho. Ita moo siknga tangopik.

Ngan. Anutue waaknga awiapatakan
yuak. Ngana Anututa aminbamu
kepdakane nana aminde butaya

siknga natayamukut. Butaya siknga

natayamuke waaknga awia
waapa dua kotnakut.




Dua kotnake keune nana aminda wena
siningge dua natapbut. Aho. Aminu itane
waaknga awia waapae natapa kekekawiu

wa aminda wena dua sike kayuk

yutnanga aknga pake asinggan
asinggan yutningge take
natake dua kotnakut.




Rom 3:23 Sike wamu waaknga anzing. Aminu kuupbam |
Jesu Kraisde natapa kekeknga siwik aminda Anutue Il
nomune gitna yutning. Ngan. Anututa aminu tapatue dua
gwauke kuupbamde buya takngatukan usanziwik.
Dasingge? Aminu kuupbam Judia nana amikat gatu keu
komduine nana amikat ngangga waiakngana tawake
tasiwawa Anututa kawan take dua singgak. Siwan ngana
aminda Jesu Kraisde natapa kekeknga siwiu Anututa
kawan take siwan wa aminda Anutue homune gitna yutning.

Rom 6:23 Ngan. Waiakngana tasiwawa buya aawan
akumning. Ngana Jesu Kraisda gataniman Anututa ninde
butaya natanimuke sanga moo siknga tasikut taknga buya g

aawan ninda Anutuat gatake asinggan asinggan unekan
yutnim.




Hibru 9:27 Siwan ninu atnataamang. Aminu kuupbamda
sipdune akumning. Akupana masande Anututa wa
amindane wamna usanziwik.

Efesas 2:8,9 Ginu atnataaing. Anututa ginu wa sandekuu
ita ina banipda siwan musip kwikwiu ginu Jesue natapa
kekekanggak aminde natandamuke toknga ginde
yutdamukut takngane ginu sandekut. Sike ita ginu wa
sandekuu ginda kepi nomana sukuwa dandupan take
sikutde natake dua sandekut. Aho. Sanga wa sandekut
taknga Anututa ina banipda siwan ginde musip kwikwiu
natandamukut. Natandamuke ita ina banipda siwan
gindane musipza pangenawan ginda waiakngasa bitateke
ie natapa kekekakut. Ginda ie natapa kekekawan danduke g
ita toknga pananga akngane ginu sandekut. Ngan.
Ginda gisa banipda siwan dua Anutue
natapa kekekakut. Aho.




I'ta ina gindane musipza pangenawan ginda ie natapa
kekekawan ginu sandekut. Unzingge ginda gisane umanza
yapangenatnanga dua. Wena.

Rom 10:9,10 Siwan wamu waaknga anzing. Gata
musipbaatang natake Anututa Jesu akumbut katangga
tangenakut takngae natapi siakan siwan Jesu waapae

natane Buyambam tapana ngang yakapinu Anututa gatane
waiakngaka asandekgamik. Ngan. Aminu musiaatangu
Jesue natapan siakan siwanu Anututa kawan amin noman
siwik. Sike aminu waapata Jesue natake Buyambam
tapana ngang yakapanu Anututa waiakngana
asandekngamik.




Jon 3:16,17 "Ngan. Anutue waaknga awiapatakan yuak.
Ngana Anututa aminbamu kepdakane nana aminde butaya
siknga natayamukut. Butaya siknga natayamuke waaknga

awia waapa dua kotnakut. Dua kotnake keune nana
aminda wena siningge dua natapbut. Aho. Aminu itane
waaknga awia waapae natapa kekekawiu wa aminda wena
dua sike kayuk yutnanga aknga pake asinggan asinggan
yutnhingge take natake dua kotnakut. Anututa dua
kotnake itane waaknga ngang initewan keune epuke ita
amin usanzike toknga yamuyaapa binga dakngake dua
tasiwikge initewan epbut. Wena. Tta initewan epuke wa
amin papan kayuk asinggan asinggan yutningge epbut.”




1 Jon 5:11-13 Siwan wamu wa Anututa ninde nininggak
kaknga anzing. Anututa ninde sanga kayuk asinggan
asinggan yutnanga aknga gwa nimukut. Sike kayuk
yutnanga waakngatane toiknga Anututane waaknga unin.
Siwan aminda Anututane waakngaat musia takngatukan

natake unekan binga gatake yuamayau waapata kayuk g
yuthanga aknga take yuak kapa unin. Siwan ngana aminu i
Anututane waakngaat dua gatake yuamayau waapata [
kayuk yutnanga akngana wena. Siwan nata wamu
waakngae natake ginu Jesu Anututane waaknga sikngaapa
ngang natapa kekekanggak aminde matandamunggat.
Ginda natake ninu kayuk asinggan yutnanga aknga gitna
2 gwa take yuamang ngang natapa kekeknga siwikge natake .
_ wamu waaknga ginde matandamunggat.

